
ভালেটি ভালেটি আই  তোমাৰ জীয়ন পাই

 দেৱতাৰ নাতি সিটি ৰূপে গুণে উঠিলে,

 ভাৰতৰ গগনত তৰা হই ফুলিলে।

প্ৰকৃতিয়ে কোলা লই  শিকালে মৰমকই

 চকুৰ আগতে ধৰি যত চাল-চালনা,

 কত জ্ঞান কত নীতি সাধাৰণে নজনা।

গুৰিকে পৰুৱাটিয়ে  দিনে ৰাতি শিক্ষা দিয়ে

 কামত খটাই তাৰ শিংচৰা শকতি,

 সমজ্যাৰ মঙ্গলত কেনে অনুৰকতি।

সন্ধি আৰু বিগ্ৰহত,  নিজকাৰ্য্য উদ্ধাৰত

 মানুহক লাজ দিয়া সেই তৎপৰতা,

 মাউখে যে উটি যায় কেনে সিনো একতা।

পশুৰাজ সিংহে পাই  দিলে আহি দেখুৱাই

 কেনেকই ৰজা নাম নাৱে গাঁৱে ৰজালে,

 বৰ বৰ জন্তুবোৰো ছলে বলে দমালে।

অথচ কি উচ্চমনা  নামত কলঙ্ক সনা

 নাদৰে সি নীচ কথা দুৰ্দ্দিনত পৰিও,

 নে-আৰ্জ্জি নাখায় একো অনাহাৰে মৰিও।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

